Raport për rezultatet e konsultimeve publike

1. Titulli i draft aktit
Projektligj “Për disa shtesa dhe ndryshime në ligjin nr. 25, datë 10.05.2018, “Për kontabilitetin dhe pasqyrat financiare””.

2. Kohëzgjatja e konsultimeve
Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.

Konsultimet paraprake me aktorët kyç të interesit  për hartimin e draftit fillestar janë zhvilluar në periudhën Qershor – Dhjetor 2025.
Projektligji u publikua në regjistrin e konsultimit publik gjatë periudhës 02.04.2026- 30.04.2026, duke plotësuar afatin minimal prej 20 ditë pune që parashihet në ligj dhe ku në përfundim të kësaj periudhe u paraqit vetëm një koment.
Gjithashtu, në datën 30.04.2026, u zhvillua takimi konsultativ me grupet e interesit ku u diskutuan ndryshimet e kësaj nisme.
Kohëzgjatja totale e konsultimit publik nga muaji qershor 2025 deri më datë 30.04.2026

3. Metoda e konsultimit
Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre. Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë. Përfshini gjithashtu aktivitete nga konsultimet paraprake nëse janë organizuar të tilla).

Projektligji është hartuar dhe konsultuar ngushtësisht me konsulentët ndërkombëtarë të angazhuar nga Banka Botërore, në kuadër të mbështetjes teknike për reformimin e kuadrit ligjor në fushën e kontabilitetit dhe raportimit financiar në Shqipëri.

Gjatë gjithë procesit të hartimit, është zhvilluar bashkëpunim i vazhdueshëm me ekspertët e Bankës Botërore, me fokus të veçantë në përafrimin e dispozitave të projektligjit me acquis të Bashkimit Evropian dhe në veçanti me kërkesat e direktivave përkatëse të BE-së në fushën e kontabilitetit, raportimit financiar dhe raportimit të qëndrueshmërisë.

Në këtë kuadër, drafti i projektligjit i është nënshtruar një procesi të detajuar shqyrtimi teknik dhe ligjor nga konsulentët e Bankës Botërore, të cilët kanë paraqitur komente dhe rekomandime konkrete për përmirësimin e përmbajtjes së tij, forcimin e koherencës ligjore, harmonizimin me standardet evropiane dhe zbatueshmërinë praktike të dispozitave të propozuara.

Të gjitha komentet dhe sugjerimet e paraqitura nga ekspertët janë analizuar me kujdes nga grupi i punës dhe, në masën që janë vlerësuar të përshtatshme dhe në përputhje me objektivat e reformës, janë reflektuar në versionin e rishikuar të projektligjit.

Gjithashtu projektligji është publikuar në Regjistrin Elektronik të Njoftimeve për Konsultimin Publik në datë 02.04.2026 deri në 30.04.2026. Projektligji është dërguar për mendim pranë Këshillit Kombëtar të Kontabilitetit (KKK), Shoqatës së Kontabilistëve dhe Financierëve të Shqipërisë (SHKFSH), Institutit të Kontabilistëve të Miratuar (IKM), Institutit të Ekspertëve Kontabël të Autorizuar (IEKA), Bordit të Mbikëqyrjes Publike (BMP), Ministrisë së Drejtësisë (MD), Ministrit të Shtetit dhe Kryenegociatorit, Autoritetit të Mbikëqyrjes Financiare (AMF), Bankës së Shqipërisë dhe Ministrisë së Ekonomisë dhe Inovacionit (MEI). 

4. Palët e interesit të përfshira
Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit.

Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese.
Specifikoni palët e interesuara që morën pjesë në grupin e punës për hartimin e aktit.

Palët e interesit që u përfshinë në konsultimet e këtij projektakti ishin si më poshtë:

Gjatë fazës së hartimit të draftit janë zhvilluar konsultime teknike paraprake brenda Ministrisë së Financave, me përfaqësues të Këshillit Kombëtar të Kontabilitetit si edhe përfaqësues të Bankës Botërore.


Gjatë fazës së konsultimit që është kryer në rrugë elektronike nëpërmjet Regjistrit Elektronik (RENJK) u paraqit vetëm 1(një) koment nga Qendra "AL-TAX", me përmbajtje pozitive në lidhje me nismën e ndërmarrë.

Së fundmi, në takimin konsultativ final me grupet e interesit të zhvilluar në ambientet e Ministrisë së Financave, në datën 30.04.2026, morën pjesë përfaqësues të organizatave, institucioneve dhe shoqërive audituese si më poshtë vijon:

· Instituti i Ekspertëve Kontabël të Autorizuar
· Ministria e Financave
· Kalo & Associates
· EY Albania
· ShP GAZ
· Antea Cemant
· BCCA
· Instituti i Kontabilistëve të Miratuar
· Këshilli Kombëtar i Kontabilitetit
· AAB
· Tirana Bank
· SAINT - GOBAIN
· FORVIZ MAZARS
· Coca Cola Bottling Shqipëria Shpk
· Deloitte Audit Albania
· Konfindustria
· Dhoma Italiane e Tregtisë (CCIA)
· Bordi i Mbikëqyrjes Publike

Palët e interesit që morën pjesë në grupin e punës për hartimin e aktit janë strukturat përgjegjëse në MF.


1.  Pasqyra e komenteve të pranuara me arsyetimin e komenteve të pranuara/ refuzuara
Gruponi komentet/ propozimet e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.

	Çështja e adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku)
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar) 
	Justifikimi

	“Datë e raportimit” është data e mbylljes së periudhës raportuese, në të cilën bazohen pasqyrat financiare dhe raportet e tjera të njësisë ekonomike objekt i këtij ligjit.
	Është përdorur gjerësisht në nenin 4, 17, 18 por mungon një përkufizim i tille te cilin gjykojmë që është shumë i rëndësishëm dhe sugjerojmë që të shtohet me përmbajtjen e propozuar.
	IEKA
	Pranuar
	

	“Shërbimet e dhënies së sigurisë” janë angazhime profesionale të kryera nga një auditues ligjor ose shoqëri auditimi, në përputhje me standardet ndërkombëtare të auditimit, përmes të cilave paraqitet një nivel i caktuar sigurie mbi informacionin financiar ose jofinanciar të përgatitur nga një njësi ekonomike, siguri e cila mund te jete e arsyeshme ose e kufizuar.
Këto angazhime përfshijnë, por nuk kufizohen në:
· auditimin ligjor të pasqyrave financiare (dhënie sigurie e arsyeshme);
· rishikimin e pasqyrave financiare (dhënie sigurie e kufizuar);
angazhime të tjera të dhënies së sigurisë mbi informacion jofinanciar, përfshirë raportet e qëndrueshmërisë, në përputhje me standardet përkatëse profesionale.
	Futja e këtyre përkufizimeve është e nevojshme sepse pa këto përkufizime, ligji bëhet i paqartë, më i vështirë për t’u zbatuar dhe i papërputhshëm me zhvillimet e BE-së/ESG-së.
Në këtë mënyrë ky ligj gjen përputhje me CSRD/ESRS).
Sipas kuadrit të BE-së:
Raportimi i qëndrueshmërisë duhet t'i nënshtrohet:
· sigurisë së kufizuar (fillimisht)
· dhe sigurisë së arsyeshme, më vonë
Koncepti i propozuar “Shërbime e dhënies së sigurisë”, nuk është vetëm për auditim, dhe kjo e bën ligjin më të pajtueshëm me acquis të BE-së.
Nga ana tjetër Ligji i Kontabilitetit harmonizohet më mirë me Ligjin e Auditimit.
	
IEKA
	
Refuzuar

	Ky përkufizim duhet të reflektohet në ligjin për auditimin ligjor, nuk është objekt i këtij projektligji. Në nenin 33 të ligjit të auditimit ligjor janë të përcaktuar shërbimet që mund të kryhen nga një auditues ligjor.

	Neni 4
	Kategoritë e njësive ekonomike dhe grupeve.
Parametrat e këtij neni janë tejkaluar në kohën e rishikimit. Mund të zëvendësohen me ato parametra aktual që parashikon Shtojca 1 për kohën kur ky ligj po miratohet (2025-2027), duke i lënë dhe periudhat e tjera me një shënim që periudhat 2019-21 dhe 2022-24 janë të tejkaluara.
	IEKA
	Refuzuar

	Nuk mund ti heqim duke qenë se aktualisht ne po zbatojmë kufijtë 2025-2027 dhe duhet të jenë për të patur një historik. Ndërkohë, kufijtë e 2028 reflektojnë ndryshimet më të fundit të Direktivës së BE-së.

	Neni 8. Ruajtja e dokumenteve kontabël
1. Dokumentet kontabël ruhen në selinë, ku zhvillohet aktiviteti ekonomik i njësisë 
ekonomike, për të paktën 10 vjet rresht, pas mbylljes së periudhës raportuese së cilës i 
përkasin, me përjashtim të atyre që, me ligj ose akt tjetër nënligjor, u përcaktohet një afat më i 
gjatë ruajtjeje. I njëjti afat zbatohet edhe për dokumentet informatike (bartësit) dhe printimet e tyre.
	[bookmark: _Hlk228793023]Nisur nga fakti që ka vonesa të mëdha në sistemin gjyqësor për çështje të ndryshme civile, administrative dhe penale do ishte e arsyeshme që periudha e ruajtjes së dokumenteve të mbetet 10 vjet ose të parashikohet një shtesë që disa dokumente me natyrë të veçantë të respektojnë afate të tjera sipas ligjit “Për Arkivat” apo rregullime të tjera sipas legjislacionit në fuqi. 
Në këtë drejtim, sugjerohet të qartësohet:
· cilat kategori dokumentesh përfshihen konkretisht në këtë afat;
· nëse ky afat zbatohet edhe për dokumentacionin bankar që lidhet me marrëdhëniet me klientët dhe transaksionet financiare;
· ndërveprimi me kërkesat e tjera rregullatore (p.sh. auditim, AML), të cilat në praktikë kërkojnë ruajtje më të gjatë të informacionit.
Mungesa e një ndarjeje të qartë mund të çojë në interpretime të ndryshme në sektor dhe të cenojë aftësinë për rindërtimin e historikut të transaksioneve.
	IEKA
IKM
KKK
Shoqata Shqiptare e Bankave
	
Pranuar
	


	Neni 13/1: Rishikimi i pasqyrave financiare
1. Pasqyrat financiare të njësive ekonomike të cilat nuk plotësojnë kriteret për t’iu nënshtruar auditimit ligjor sipas këtij ligji, i nënshtrohen nje rishikimi nga auditesi ligjor ase shoqëria e auditimit për të siguruar pajtueshmërinë  e tyre me kërkesat e këtij Ligji. 
2. Procedurat e rishikimit, standardet e dhënies së sigurisë dhe niveli i kërkuar i dhënies së sigurisë përcaktohen nga ligji për auditimin ligjor dhe aktet nënligjore të dala në zbatim të tij.
3. Përjashtohen nga detyrimi për rishikimin e pasqyrave financiare: 
a) Mikronjësitë; 
b) Njësitë ekonomike jo-fitimprurëse;
	Disa vende europiane kanë përcaktuar në legjislacionin e tyre detyrimin për Rishikimin e Pasqyrave Financiare (niveli poshtë kërkesës për auditim ligjor). 
Estonia: Qarkullimi > 1.6m; Aktivi > 0.8m; punonjës > 24
Letonia: Qarkullimi > 0.8m;  Aktivi > 0.4m; punonjës > 24
Zvicër: Gjithë njësitë ekonomike të vogla dhe të mesme që nuk plotësojnë kriteret për auditim ligjor i nënshtrohen rishikimit te pasqyrave financiare
Kosova: gjithë njësitë ekonomike te vogla dhe te mesme qe nuk kalojnë qarkullimin vjetor EUR 4M i nënshtrohen një rishikimi te pasqyrave financiare.
Gjithashtu një përcaktim të tillë kanë edhe Qipro dhe Danimarka.
Në kushtet kur respektimi i zbatimit të kërkesave ligjit në cilësinë e raportimit financiar lë për të dëshiruar, dhe QKB apo organet te tjera ligj zbatuese nuk kanë kapacitetet për të kontrolluar informacionin që publikohet, propozojmë këtë shtesë në lidhje me kontrollin e përputhshmërinë e pasqyrave financiare me kërkesat e këtij ligji (Angazhim rishikimi). Kosto njësive ekonomike që rrjedhin nga zbatimi i kësaj kërkese në ligj janë shumë të vogla në krahasim me përfitimet që rrjedhin nga rritja e cilësisë së informacionit financiar që publikohet, dhe rritjen e përgjegjësisë te atyre që përgatisin pasqyrat financiare për publikun.
	
IEKA
	
Refuzuar

	
Nuk është objekt i këtij projektligji, por i ligjit për auditimin ligjor.

	Neni 20/4
Dhënia e sigurisë për raportimin e qëndrueshmërisë
1.Raporti i qëndrueshmërisë dhe raporti i konsoliduar i qëndrueshmërisë i nënshtrohen një angazhimi të dhënies së sigurisë, me qëllim vlerësimin e përputhshmërisë së tyre me kërkesat e këtij ligji dhe me Standardet e Raportimit të Qëndrueshmërisë. 
2.Procedurat, standardet dhe niveli i kërkuar i dhënies së sigurisë përcaktohen në përputhje me legjislacionin për auditimin ligjor dhe aktet nënligjore të dala në zbatim të tij.
	Harmonizohet terminologjia me ligjin e auditimit
	
IEKA
	
Pranuar
	

	Neni 22 Depozitimi dhe publikimi i pasqyrave financiare
1. Njësitë ekonomike, brenda afatit të përcaktuar sipas legjislacionit në fuqi, depozitojnë për publikim pranë autoritetit përkatës ku janë regjistruar, pasqyrat financiare vjetore, të shoqëruara, sipas rastit, me raportet e tjera sipas përcaktimeve të bëra në nenet 17–21 të këtij ligji, si dhe raportimin e audituesit ligjor, në rastet kur përgatitja e tij është e detyrueshme sipas legjislacionit në fuqi.
	Në vijim të Nenit 13.1 (të propozuar nga IEKA)
Dhe 17–21 duhet përcaktuar detyrimi per publikimin e raporteve te audituesit ligjor te cilat jo ne cdo rast mund te përkufizohen si raport auditimi per te mënjanuar ndonjë konfuzion.
	
IEKA
	Pranuar: shtuar “ose raportet e tjera të dhënies së sigurisë”
	

	Neni 22 Depozitimi dhe publikimi i pasqyrave financiare
2. Njësitë ekonomike të mesme, të mëdha dhe ato me interes publik duhet të publikojnë pasqyrat financiare vjetore, raportin e ecurisë së veprimtarisë / raportin e konsoliduar të ecurisë së veprimtarisë, si dhe raportin e auditimit ose të rishikimit, në rastet kur përgatitja e këtyre dokumenteve është e detyrueshme dhe në faqet e tyre zyrtare të internetit, jo më vonë se 7 muaj nga data e raportimit.
	Në vijim të Nenit 13.1 (të propozuar nga IEKA)
përfshirja në këtë Ligj e detyrimit për Rishikimin e Pasqyrave Financiare (niveli poshtë kërkesës për auditim ligjor), do të ketë ndikim të ndjeshëm në verifikimin dhe respektimin e zbatimit të kërkesave ligjit të kontabilitetit dhe publikimit të pasqyrave financiare më të besueshme duke garantuar në cilësinë e raportimit financiar.
	
IEKA
	
Pranuar: shtuar “ose raportet e tjera të dhënies së sigurisë”
	

	Neni 22 Depozitimi dhe publikimi i pasqyrave financiare
5. Kur pasqyrat financiare vjetore dhe raporti i ecurisë së veprimtarisë publikohen në formën e tyre të plotë, ato duhet të jenë në përputhje të plotë me strukturën dhe formulimin mbi të cilat është bazuar audituesi ligjor ose shoqëria e auditimit për dhënien e opinionit të auditimit, ose rishikimit.
Publikimi i tyre shoqërohet, sipas rastit, me raportin e auditimit ose raportin e rishikimit.
	Në vijim të Nenit 13.1 (të propozuar nga IEKA)
Përfshirja në këtë Ligj e detyrimit për Rishikimin e Pasqyrave Financiare (niveli poshtë kërkesës për auditim ligjor), do të ketë ndikim të ndjeshëm në verifikimin dhe respektimin e zbatimit të kërkesave ligjit të kontabilitetit dhe publikimit të pasqyrave financiare më të besueshme duke garantuar në cilësinë e raportimit financiar.
	IEKA
	Pranuar
	

	Neni 22 Depozitimi dhe publikimi i pasqyrave financiare
6. Kur pasqyrat financiare vjetore publikohen në version të shkurtuar, versioni i shkurtuar duhet të përmbajë detyrimisht:
a) një deklarim të qartë se versioni i publikuar është i shkurtuar;
b) një tregues për regjistrin publik ku janë depozituar pasqyrat financiare të plota, ose, kur ato nuk janë depozituar ende, një deklarim për këtë fakt;
c) një deklarim nëse audituesi ligjor ose shoqëria e auditimit ka dhënë opinion të pamodifikuar (pa rezervë), opinion të modifikuar (me rezervë), opinion negativ ose nëse nuk ka qenë në gjendje të japë opinion auditimi, ose, sipas rastit, konkluzionine dhene në raportin e rishikimit;
ç) një deklarim nëse raporti i auditimit ose raporti i rishikimit ka përfshirë theksim të ndonjë çështjeje pa e konsideruar atë si rezervë në opinionin e auditimit ose në konkluzionin e rishikimit.
d) një deklarim nëse raportet e tjera te audituesit ligjor përmbajnë gjetje në lidhje me përputhshmërinë e tyre me kërkesat e këtij ligji.
	Në vijim të Nenit 13.1 (të propozuar nga IEKA)
përfshirja në këtë Ligj e detyrimit për Rishikimin e Pasqyrave Financiare (niveli poshtë kërkesës për auditim ligjor), do të ketë ndikim të ndjeshëm në verifikimin dhe respektimin e zbatimit të kërkesave ligjit të kontabilitetit dhe publikimit të pasqyrave financiare më të besueshme duke garantuar në cilësinë e raportimit financiar.

	IEKA
	Pranuar
	

	Neni 29:
Mosrespektimi i kërkesave të këtij ligji, në varësi të dëmit të shkaktuar, është objekt i masave administrative, civile ose penale, sipas legjislacionit në fuqi dhe jo me pak se sa vijon:
1. Njësia ekonomike dënohet me gjobë nga 100 000 (njëqind mijë) lekë deri në 500 000 (pesëqind mijë) lekë, në rastet kur:
a) pasqyrat financiare hartohen pa respektuar standardet e kontabilitetit të zbatueshme, sipas neneve 5 dhe 6 të këtij ligji, dhe si pasojë paraqesin një pamje jo të vërtetë dhe jo të besueshme të pozicionit financiar të njësisë ekonomike;
b) regjistrat kontabël nuk mbahen ose mbahen në mënyrë jo të plotë apo jo korrekte, në kundërshtim me kërkesat e neneve 6 dhe 7 të këtij ligji;
c) dokumentet kontabël nuk ruhen për periudhën e parashikuar në nenin 8 të këtij ligji;
ç) raporti i ecurisë së veprimtarisë, raporti jofinanciar ose raporti i qëndrueshmërisë, kur hartimi i tyre është i detyrueshëm sipas këtij ligji, nuk hartohen ose hartohen me mangësi thelbësore.
2.	Njësia ekonomike dënohet me gjobë nga 500 000 (pesëqind mijë) lekë deri në 2 000 000 (dy milionë) lekë kurshkeljet e parashikuara në pikën 1 te këtij neni kryhen nga njësi ekonomike me interes publik3. Autoriteti kompetent për konstatimin e shkeljes, vendosjen, administrimin dhe mbledhjen e gjobave sipas këtij neni eshte Keshilli Kombetar i Kontabilitetit.
4. Sanksionet e parashikuara në këtë nen zbatohen pa cenuar të drejtën e organeve tatimore për të ushtruar kompetencat e tyre sipas legjislacionit fiskal në fuqi, si dhe pa cenuar sanksionet penale të zbatueshme sipas Kodit Penal.
	Shtimi i një neni të posaçëm për sanksionet administrative është i nevojshëm për të garantuar zbatueshmërinë efektive të detyrimeve të këtij ligji për hartimin, depozitimin, publikimin dhe korrektësinë materiale të pasqyrave financiare dhe raporteve të tjera të parashikuara prej tij. Në mungesë të një dispozite të qartë sanksionuese, këto detyrime mbeten pjesërisht deklarative dhe dobësohet efekti parandalues i ligjit. Ligji aktual ka vetëm një formulim të përgjithshëm për masat administrative, civile ose penale, pa përcaktuar në mënyrë të qartë rastet e raportimit materialisht të pasaktë.

Ky propozim është në përputhje me Direktivën 2013/34/EU, e cila kërkon që shtetet anëtare të parashikojnë sanksione për shkeljet e dispozitave kombëtare të miratuara në zbatim të saj dhe që këto sanksione të jenë efektive, proporcionale dhe dekurajuese. Po ashtu, direktiva lidh përgjegjësinë e organeve drejtuese me hartimin dhe publikimin korrekt të pasqyrave financiare dhe raporteve përkatëse. Për rrjedhojë, parashikimi në ligj i një kundërvajtjeje administrative për raportim mbi baza materialisht të pasakta është i në linjë  me acquis të BE-së dhe përforcon transpozimin e tij në legjislacionin vendas.
	IEKA
	Refuzuar
	Pasqyrat financiare hartohen në radhë të parë për interes të aksionarëve apo pronarëve të njësisë ekonomike, për të patur një informacion sa më të saktë të pozicionit dhe performancës financiare. Gjithashtu, sigurinë në lidhje me të gjithë elementët e përmendur e jep audituesi ligjor, për të cilin në ligjin e auditimit ligjor ne kemi shprehur masa. Kjo është qasje dhe praktikë e BE-së, ndaj nuk mund të vendosim masa të tilla.

	Neni 31
4: Kërkesat për raportimin e qëndrueshmërisë, raportin e konsoliduar të qëndrueshmërisë dhe raportin për informacionin mbi tatimin mbi të ardhurat zbatohen në mënyrë të detyrueshme për periudhat raportuese që fillojnë nga viti 2030 e në vijim.
	Duke marrë në konsideratë zhvillimet e fundit në Bashkimin Europian, përfshirë vendimet e Parlamentit Europian për shtyrjen dhe thjeshtimin e kërkesave të raportimit të qëndrueshmërisë, si dhe faktin që kuadri rregullator përkatës është ende në proces rishikimi dhe stabilizimi, vlerësohet se përcaktimi i një date fikse për hyrjen në fuqi në vitin 2028 mund të krijojë rrezik të mos-përputhjes me acquis-in e ardhshëm të BE-së. Për këtë arsye, rekomandohet që hyrja në fuqi të jetë fleksibël dhe e lidhur me zhvillimet në nivel të Bashkimit Europian. 
Gjithashtu BE ka ndjekur nje proces hyrje graduale: pilot (vullnetar) - fazë soft -fazë detyruese. P/ligji nuk parashikon asnje faze tranzitore e cila do kishte per qëllimi uljen e barrës administrative dhe rritja e konkurrueshmërisë. Per kete qellim nje faze tranzitore (zbatim vullnetar) duhet te perfshihet ne pozicionin negociues te Shqiperise per periudhën 2028-2030.
	
IEKA
	
Refuzuar
	
Viti 2028 është në përputhje me BE-së si dhe me ligjin e auditimit ligjor të miratuar në vitin 2025. Gjatë kësja periudhe, qeveria do të marrë të gjitha masat për përgatitjen institucionale si dhe profesionale të palëve përkatëse.

	Neni 3, pika 23 
Sugjerohet riformulim për të saktësuar natyrën detyruese të këtij procesi.
	Togfjalëshi “Standardet përkthehen zyrtarisht...” nuk reflekton qartë një detyrim ligjor për përkthim.
	IKM
	Refuzuar
	Këto standarde do të ndjekin të njejtën praktikë si dhe standardet e tjera të raportimit financiar, që përkthehen nga KKK dhe shpallen nga ministri përgjegjës, akt i cili vlerësojmë se është i mjaftueshëm për t’u përdorur nga njësitë ekonomike.

	Neni 12, pika 4
Sugjerohet qartësim i kritereve dhe rasteve të zbatimit.
	Formulimet në shkronjat “a” dhe “b” krijojnë paqartësi:
-Nuk përcaktohet qartë kriteri se kur dokumentet kërkohen për informimin e punëmarrësve;
-Nuk janë të qarta kushtet konkrete që aktivizojnë kërkesën nga autoritetet administrative ose gjyqësore.
	IKM
	Refuzuar
	Kjo pikë është në përputhje me direktivën dhe nuk përfshin vetëm një rast specifik.  Përjashtimet nga detyrimi për konsolidim zbatohen vetëm për aq kohë sa nuk bien ndesh me detyrime të tjera të përcaktuara nga legjislacioni në fuqi. Me fjalë të tjera, përjashtimet nuk duhet të cenojnë kërkesa të tjera ligjore që mund të ekzistojnë për qëllime mbikëqyrjeje, administrimi apo informimi.

	Neni 12/1
Mund të përcaktohet që detyrimi zbatohet gjatë proceseve të kontrollit dhe se ekzistenca e kontrollit vlerësohet sipas standardeve.
	Sugjerohet reduktim i volumit të dispozitës, duke qenë se ajo reflekton kërkesa tashmë të përcaktuara në standardet profesionale.
	IKM
	Refuzuar
	Në përputhje të plotë me direktivën.

	Neni 15
	Heqja e referencës ndaj inventarizimit kërkon arsyetim, pasi ky është një element thelbësor i kontrollit të aktiveve dhe detyrimeve.
	IKM
	Refuzuar
	Ky ndryshim vjen për shkak se, kjo kërkesë nuk është kërkesë e standardeve apo praktikave më të mira, si dhe ndërkohë, bazuar dhe në eksperiencën e mëparshme të implementimit të ligjit, kjo kërkesë është në kundërshtim me parimet e standardeve, sepse kufizon njësitë ekonomike në organizimin e procesit të inventarizimit si dhe të evidencës mbështetëse të elementëve në pasqyrat financiare. Gjithashtu, nisur nga shumëllojshmëria dhe kompleksiteti i njësive ekonomike në vend, asnjë format unik nuk mund të përfshijë dot të gjithë sektorët. Ndaj, përgjegjësia për organizimin dhe rregullimin e këtij procesi është e organit të drejtimit, sipas pikës 2 të nenit 15.

	Sugjerohet korrigjim.
	Konstatohet pasaktësi teknike në referencë (“në pikën 2” duhet të jetë “në pikën 3”).
	IKM
	Pranuar
	

	Neni 17
	Kërkohet arsyetim mbi shfuqizimin e shkronjës “c” dhe përjashtimin e OJF-ve nga raporti i ecurisë.
	IKM
	
	Nuk janë përjashtuar, por ka patur një mbivendosje, duke qene se në nenin 22 pika 3 OJF hartojnë raportin e performancës.

	Neni 19, pika 1
Neni 20/1, pika 2
	Kërkohen sqarime mbi përmbajtjen dhe arsyetimin e këtyre dispozitave.
	IKM
	
	Në përputhje të plotë me direktivën e BE-së. Lehtësim të mikronjësive në raportim.

	Neni 21, pika 3
Sugjerohet unifikim.
	Përdorimi i valutës Euro nuk është në përputhje me praktikën ekzistuese ligjore, ku kufijtë përcaktohen në Lekë.
	IKM
	Pranuar
	

	Neni 22, pika 6
Kërkohet sqarim mbi bazën ligjore dhe arsyetimin për publikimin e pasqyrave financiare në version të shkurtuar.
	
	IKM
	
	Versioni i shkurtuar është përcaktuar në standardet e kontabilitetit të publikuar nga KKK. Ka të njejtin koncept siç kanë qenë deri tani.

	Neni 23, pika 3
Kërkohet arsyetim për detyrimin e përgatitjes dhe publikimit të deklaratës së përgjegjësisë nga hartuesi i pasqyrave financiare.
	
	IKM
	Pranuar
	është bërë “deklarata e përputhshmërisë”

	Neni 24
Sugjerohet forcimi i rolit të Këshillit Kombëtar të Kontabilitetit, duke shmangur formulime që kufizojnë autoritetin e tij në rekomandim dhe duke garantuar pavarësinë profesionale.
	
	IKM
	
	Vendimmarrja në lidhje me standardet merren nga ministri dhe dalin me urdhër, KKK sjell relacion mbi arsyet për shmangie nga zbatimi i standardeve ndërkombëtare dhe ministri nxjerr urdhërin.

	Neni 18/1
Sugjerohet:
· Dispozita të fokusohet në përcaktimin e detyrimit për raportimin e qëndrueshmërisë dhe subjekteve që preken;
· Përmbajtja dhe kërkesat e raportit të referohen drejtpërdrejt në Direktivën Evropiane përkatëse;
· Përkthimi dhe përshtatja e këtyre direktivave të realizohet nga Këshilli Kombëtar i Kontabilitetit dhe të shpallen me urdhër të Ministrit, në analogji me SNRF;
· Shmangia e detajimit të tepërt në ligj për kërkesat teknike të raportimit.
Gjithashtu, nëse standardet do të bazohen në direktivat evropiane ose në standarde ndërkombëtare specifike, sugjerohet reduktimi i kërkesave të përsëritura në dispozitat përkatëse (p.sh. Neni 20/3).
	
	IKM
	Refuzuar
	Në pëprputhje të plotë me Direktivën. Në projektligj është përcaktuar dhe kush i përkthen standardet dhe kush i miraton.

	Neni 23
Në lidhje me shtesën për deklaratën e përgjegjësisë:
Sugjerohet forcimi i mekanizmave të monitorimit dhe zbatimit të sanksioneve ekzistuese, në vend të shtimit të detyrimeve të reja.
Nga ana tjetër, propozohet që nëse ruhet kjo dispozitë, të parashikohet:
· Identifikimi i plotë i hartuesit të pasqyrave financiare;
· Përcaktimi i qartë i kritereve minimale të kualifikimit profesional;
· Nënshkrimi elektronik i kualifikuar (NEK) i pasqyrave financiare nga hartuesi 
· Refuzimi i pasqyrave financiare në mungesë të këtyre elementeve.
	Vlerësohet se kjo kërkesë krijon një ngarkesë të panevojshme administrative, pasi:
o	Ligji ekzistues përcakton qartë personin përgjegjës dhe kërkon nënshkrimin e tij;
o	Të dhënat mbi punësimin dhe licencimin janë të verifikueshme përmes dokumentacionit ekzistues;
o	Problematika e evidentuar lidhet me moszbatimin e ligjit dhe jo me mungesën e dispozitave.

Ky propozim synon rritjen e cilësisë së raportimit financiar, formalizimin e tregut dhe garantimin e kompetencës profesionale.
	IKM
	Pranuar
	Reflektuar. “deklaratë e përputhshmërisë”.

	Neni 18
Të përcaktohet një  kornizë metodologjike mbi të cilën do të bazohet ky raport (p.sh Global Reporting Initiative Standardes ose ESRS standards).
	Sipas neni 18 te drafti aktual, mungon përcaktimi i standardeve mbi të cilat do përgatitet raporti jo financiar
Te drafti mungojnë një referencë mbi standardet të cilat duhet që shoqëritë subjekt i këtij neni ti referohen për përgatitjen e këtij raporti. Mungesa e një reference specifike mbi standardet e raportimit krijon hapësirë për subjektivizëm dhe nuk ndihmon në krahasueshmërinë e të dhënave midis shoqërive. Për të siguruar transparencë dhe përputhshmëri me praktikat më të mira, është e domosdoshme  një  kornizë metodologjike mbi të cilën do të bazohet ky raport (p.sh Global Reporting Initiative Standardes ose ESRS standards).
	Deloitte Albania
	Refuzuar
	Raporti jofinanciar është në përputhje me Versionin e mëparshëm të Direktivës së BE-së. Nuk ka standarde të aplikueshme, por bazohet mbi ligjin aktual dhe udhëzimin e nxjerrë nga KKK. Vullnetarisht, njësitë mund të bazohen në standardet e raportimit të qëndrueshmërisë.

	Sugjerojmë që Neni 18 të mos shfuqizohet, por të shndërrohet në një detyrim për raportim të thjeshtëzuar të qëndrueshmërisë, në raport me kërkesat më të thjeshta dhe më pak komplekse së Nenit 18/1.
	Në kuadër të objektivave globale për zhvillim të qëndrueshëm, Shqipëria duhet të rrisë ndërgjegjësimin mbi ndikimin e shoqërive tregtare në mjedis dhe shoqëri. Një nga mënyrat më efektive për arritjen e këtij qëllimi është matja e rregullt e impaktit të shoqërive me ndikimin më të madh në ekonominë vendase. Ky hap do të kishte një vlerë strategjike afatgjatë për ekonominë shqiptare, pasi,
Bizneset shqiptare do të jenë më pranë kritereve të Bashkimit Evropian për vlerën e zinxhirit të furnizimit.
Eksportet ndaj vendeve të BE-së do të jenë më konkurruese në krahasim me vendet e treta që nuk aplikojnë kritere të tilla.
Gjithashtu, ashtu siç veprohet me klasifikimin e shoqërive me interes publik për pjesën financiare (ku nivelet e klasifikimit në Shqipëri përshtaten sipas nevojave lokale, ndryshe nga ato të BE-së), vlerësojmë si të arsyeshme dhe me interes për publikun që të gjitha shoqëritë me interes publik (për shkak të numrit të punonjësve ose rëndësisë ekonomike) të kenë detyrimin për të hartuar një raport të thjeshtëzuar qëndrueshmërie, nisur nga viti 2028 referuar një standardi të thjeshtëzuar.
	Deloitte Albania
	Refuzuar
	Sugjerimi i kërkuar është në kundërshtim me praktikën dhe Direktivën e BE-së. I detyrueshëm është raportimi i qëndrueshmërisë, ndërsa i thjeshtëzuari bazohet mbi standardet vullnetare.

	
	Rregullimet për raportin e qëndrueshmërisë të jenë në një dokument më vete. Pra të vendosen në një ligj më vete ose të prezantohen në këtë ligj çështjet parimore dhe më pas, kërkesat e tjera të detajohen në një VKM apo Rregullore të veçantë.
	Këshilli Kombëtar i Kontabilitetit
	Refuzuar
	Në përputhje me direktivën, kërkesë në kuadër të procesit të integrimit.

	
	Monedha e paraqitjes: të emërtohet “monedha raportuese” në linjë me terminologjinë e SNRF-ve dhe SKK-ve e sidomos të unifikonte termin “raportuese” në trupin e ligjit.
	Këshilli Kombëtar i Kontabilitetit
	Pranuar
	

	
	EFRAG: propozuan të vendoset në footnote dhe jo në trupin e ligjit. Gjithashtu të shtohet një zbërthim i akronimit në anglisht “European ...;
	Këshilli Kombëtar i Kontabilitetit
	Pranuar
	

	
	Diskutimi për monedhën tek Aneksi: propozuan që kufijtë të përcaktohen në monedhën raportuese vendase (ALL). Si kurs referimi për vitet 2028 e në vijim mund të përdoret kursi 1 Eur : 100 ALL ose mund të përdoret kursi vjetor i INSTAT. U propozua që të shiheshin dhe praktika të tjera të vendeve europianë që nuk ishin pjesë e Eurozonës dhe solli shembull Hungarinë, shtet i cili edhe pse me luhatje të forta të kursit të këmbimit, në ligjin e kontabilitetit kufijtë i kishte të shprehur në monedhën vendase;
	Këshilli Kombëtar i Kontabilitetit
	Për Vendimmarrje
	

	
	Neni 6
Të aplikueshme: të hiqet si term dhe në trupin e ligjit të unifikohet termi “të zbatueshme”;
	Këshilli Kombëtar i Kontabilitetit
	Pranuar
	

	
	Neni 11, pika 1 
Të unifikohet termi “standardet kontabël të raportimit financiar, të zbatueshme”;
	Këshilli Kombëtar i Kontabilitetit
	Pranuar
	

	
	Neni 22 pika 6 Depozitimi i pasqyrave financiare: 
i) Nuk është e qartë kush ka të drejtë të publikojë pasqyrat financiare në version të shkurtuar. Direktiva e parashikon për mikronjësite por draft-ligji nuk duket i qartë. 
ii) Cdo të thotë version i shkurtuar dhe nga dallon nga versioni i gjatë. Pika 6.a) deri ne 6.c) tregon dokumentat shtesë që duhen vendosur në rastin e versionit të shkurtuar por ligji nuk e sqaron cfarë dorëzohet në version të shkurtuar apo si duhet të jetë versioni i shkurtuar.
	Këshilli Kombëtar i Kontabilitetit
	Refuzuar
	Sipas direktivës. Versioni i shkurtuar paraqitet në standardet kontabël.

	
	Neni 23, pika 3
SKFSH kishte shqetësime në lidhje me termin "përgjegjësisë", kështu që një version mund të jetë edhe "Deklarata e përputhshmërisë", pra hartuesi deklaron që ai vepron si i tillë në përputhje me kërkesat e ligjit përkatës (ligji auditimit, kontabilistit të miratuar...).
	Këshilli Kombëtar i Kontabilitetit
	Pranuar
	

	Neni 23/1 dhe 23/2
	Janë mjaft të gjata dhe të detajuara për të qenë pjesë e ligjit
	Këshilli Kombëtar i Kontabilitetit
	Refuzuar
	Në përputhje me Direktivën

	Neni 23/1
Neni 23/2
Neni 23/3
Neni 23/4
	Duhet të jenë në linjë me ligjin e procedurave tatimore (nenet 63/1-63/6). Ministria e financave duhet të parashikojë harmonizimin e dy ligjeve. 
	Këshilli Kombëtar i Kontabilitetit
	Refuzuar
	Janë në të njëjtën linjë. I përkasin direktivës së Country by Country Reporting, ku pjesa fiskale është përafruar në legjislacionin tatimor, pjesa e raportimit financiar në projektligjin e kontabilitetit.

	Neni 7, pika 2
	Nuk përcaktohet ku shkruhet origjina...etj. Në regjistrimet kontabël me sistemet informatike ka limit për karakteret që mund të përmbajnë përshkrimet. A mund të saktësohet ku duhet të bëhen këto përshkrime dhe çfarë duhet të vendoset minimalisht?
	Këshilli Kombëtar i Kontabilitetit
	
	Në ligj jepen kërkesat minimale. Përshkrimi do bëhet në çdo sistem apo formë që mbahen regjistrimet.

	Neni 9, pika 2
	A ka kompani që realisht i kanë këto përjashtime? Me implikimet që pasojne nga ana fiskale, është aplikuar ndonjëherë?
	Këshilli Kombëtar i Kontabilitetit
	
	Në projektligj janë parashikuar në mënyrë të plotë të gjitha rastet.

	Neni 12, pika 1
	Riformulim i pikës 1 me përmbajtje “Grupet ekonomike, subjekt i këtij ligji, hartojnë pasqyra financiare të konsoliduara, sipas standardeve kontabël të raportimit financiar, të zbatueshme”;
	Këshilli Kombëtar i Kontabilitetit
	Pranuar
	

	Neni 12
	Të shihet varianti origjinal në Direktivë pasi përkthimi krijon vështirësi në të kuptuarit e përmbajtjes së paragrafit 4, të shtuar të ri, të këtij neni; 
Pasqyra të konsoliduara financiare: propozoi të përdoret korrekt në të gjithë trupin e ligjit togfjalëshi “pasqyrat financiare të konsoliduara”; Raporti i konsoliduar i qëndrueshmërisë: propozoi të përdoret korrekt në të gjithë trupin e ligjit “Raporti i qëndrueshmërisë i konsoliduar”;
	Këshilli Kombëtar i Kontabilitetit
	Pranuar
	Në përputhje të plotë me direktivën.


	Neni 15, pika 1
	Shpjegoi që ka një lapsus sepse nuk ndryshon i gjithë paragrafi por hiqet vetëm kërkesa që KKK të hartojë rregulloren e inventarizimit.
	Këshilli Kombëtar i Kontabilitetit
	Pranuar
	

	Neni 16, pika 4
	Të riformulohej kjo pikë duke sqaruar më mirë që detyrimi përfshin vetëm deklarimin e shumës dhe të llojit të auditimit dhe jo deklarimin e emrit të AL apo shoqërisë së auditimit;
Opinioni i verifikimit: Të bëhet kujdes me termin sepse nënkupton që raporti i qendrueshmërisë duhet audituar. Ndërsa në direktivë përdoret “opinion për dhënie sigurie”, ose “opinion për dhënie sigurie të limituar”..gjë që nuk parashikohet në ligjin tonë të auditimit;
Opinioni i verifikimit: Të ruhet konsistenca në ligj...ose opinioni i verifikimit ose opinioni i dhënies së sigurisë. Por korrekt mund të jetë togfjalëshi “raporti i dhënies së sigurisë”;
	Këshilli Kombëtar i Kontabilitetit
	Pranuar
	

	Neni 22, pika 6
	Të sqarohet çfarë janë versionet e shkurtuara të pasqyrave....nuk mund të prezantohet në ligj një term që nuk parashikohet si funksionon.
	Këshilli Kombëtar i Kontabilitetit
	
	Version i shkurtuar është përcaktuar në standardet e kontabilitetit. Versioni i shkurtuar mbështetet në të njëjtat parime që ka qenë dhe në ligjin e vjetër. 

	Neni 10
Neni 11
Neni 13
Neni18/1
Neni 20/5
Neni 23/2
	Lidhur me përdorimin e terminologjisë “të ardhura të shfrytëzimit”,  sugjerojmë unifikimin me terminologjinë e përdorur në nenin 4 të ligjit 25/2018 “Kategoritë e njësive ekonomike dhe grupeve” .
	Bordi i Mbikëqyrjes Publike
	Pranuar
	

	Neni 18
	Duke qenë se në ndryshimet e miratuara në ligjin nr. 10091/2009, i ndryshuar, në nenin 59, pika 4 të tij “Dispozita Kalimtare” parashikohet se: “4.Audituesit ligjorë dhe shoqëritë e auditimit japin siguri mbi raportin jo financiar, të hartuar nga njësitë ekonomike në përputhje me kërkesat e legjislacionit në fuqi për kontabilitetin dhe pasqyrat financiare, bazuar në Standardet Ndërkombëtare të Auditimit dhe Sigurisë të shpallura të detyrueshme për zbatim për 3 periudha raportuese vijuese duke filluar nga periudha e raportimit për vitin 2024”, sugjerojmë harmonizimin me kërkesën e nenit 18 pika 5 e ligjit 25/2018, për kontabilitetit, duke përcaktuar edhe standardet përkatëse të zbatueshme lidhur me dhënien e sigurisë mbi raportin jo financiar.
	Bordi i Mbikëqyrjes Publike
	Pranuar
	

	Neni 18/1, pika 2, gërma “dh”, pika i
Neni 18/2, pika 5, gërma “a”
Neni 20/1, pika 2, gërma “dh”, pika i
Neni 20/2, pika 5, gërma “a”
	Në nenin 18/1 pika 2 shkronja “dh” pika (i), nenin 18/2 pika 5 shkronja “a”, neni 20/1  pika 2 shkronja “dh” pika (i) dhe në nenin 20/2 pika 5 shkronja “a” lidhur me “procesit të due diligence të zbatuar” sugjerojmë harmonizimin me terminologjinë e përdorur në ligjin 10091/2009 për auditimin, i ndryshuar, konkretisht neni 18 pika 6/1 shkronja “c” “proceset e kujdesit të duhur”.
	Bordi i Mbikëqyrjes Publike
	Pranuar
	

	Neni 18/1, pika 5
Raportimi i qëndrueshmërisë
	Në nenin 18/1 pika 5, paragrafi “...për raportimin e informacionit jo financiar të parashikuar në pikën 2 të nenit 17 të këtij ligji” sugjerojmë riformulimin “...... për raportimin e informacionit të parashikuar në pikën 2 të nenit 17 të këtij ligji”.
	Bordi i Mbikëqyrjes Publike
	Pranuar
	

	Neni 18/1, pika 6, gërma “b”
Raportimi i qëndrueshmërisë
	[bookmark: _Hlk228893464]Në nenin 18/1 pika 6 shkronja “b” sugjerohet riformulimi “Kur njësia mëmë është themeluar në një juridiksion tjetër, raporti i saj i konsoliduar i qëndrueshmërisë dhe opinioni i dhënies së sigurisë mbi raportin e konsoliduar të raportimit të qëndrueshmërisë, publikohen në përputhje me legjislacionin vendas për publikimin e pasqyrave financiare dhe në përputhje me legjislacionin e shtetit ku është regjistruar njësia e kontrolluar e përjashtuar.”
	Bordi i Mbikëqyrjes Publike
	Pranuar
	

	Neni 20/4
Verifikimi i raportit të qëndrueshmërisë
	Në nenin 20/4, titulli i nenit “Verifikimi i raportit të qëndrueshmërisë” duhet të harmonizohet me përkufizimin sipas pikës 25 të nenit 2 të ligjit 10091/2009, për auditimin, i ndryshuar “Dhënia e sigurisë për raportimin e qëndrueshmërisë”. Gjithashtu në vijim termi “verifikim” duhet të zëvendësohet “dhënie/a e sigurisë”.
	Bordi i Mbikëqyrjes Publike
	Pranuar
	

	
	Raporti i konsoliduar i ecurisë së veprimtarisë (neni 12/1)
Projektligji parashikon në mënyrë të shprehur detyrimin për përgatitjen e raportit të konsoliduar të ecurisë së veprimtarisë, si pjesë e paketës së raportimit në nivel grupi.
Në këtë kuadër, sugjerohet të qartësohet:
· nëse ky detyrim zbatohet edhe në nivel sub-grupi (p.sh. Banka + filialet), në rastet kur ekziston një njësi mëmë (ultimate parent) që përgatit pasqyra të konsoliduara në nivel grupi;
· marrëdhënia ndërmjet raportimit në nivel sub-grupi dhe atij në nivel grupi final, për të shmangur mbivendosjen ose dublikimin e raportimit; 
nëse raporti i konsoliduar i ecurisë zëvendëson raportin individual të ecurisë apo kërkohet raportim paralel.
	Shoqata Shqiptare e Bankave
	
	Në përputhje të plotë me Direktivën

	Neni 18

Neni 18/1
	Raportimi i qëndrueshmërisë (ESG) dhe lidhja me raportin jo-financiar
Projektligji parashikon futjen e raportimit të qëndrueshmërisë në përputhje me kuadrin europian (CSRD/ESRS), i cili përfaqëson një evoluim të raportimit aktual jo-financiar.
Në këtë drejtim, sugjerohet të qartësohet:
· nëse raporti i qëndrueshmërisë zëvendëson plotësisht raportin jo-financiar ekzistues, apo parashikohet ndonjë formë raportimi paralel në faza tranzitore;
· mënyra e integrimit të tij (si pjesë e raportit të ecurisë apo si raport i veçantë);
· struktura dhe përmbajtja minimale e raportit, në përputhje me standardet ESRS;
mënyra e depozitimit dhe publikimit (p.sh. në QKB), për të shmangur mbivendosjen e informacionit.
	Shoqata Shqiptare e Bankave
	
	I gjithë informacioni është i reflektuar si dhe në përputhje me Direktivën e BE-së.

	
	Kërkesat shtesë për transparencë (disclosure)
Projektligji shton kërkesa për informacion shtesë në lidhje me:
•	kreditë dhe përfitimet ndaj drejtuesve;
•	detyrimet afatgjata dhe garancitë;
•	ndarjen e të ardhurave sipas aktiviteteve.
Në këtë kuadër, sugjerohet të qartësohet:
•	niveli i detajimit të kërkuar për këto informacione;
•	nëse këto informacione do të jepen në pasqyrat financiare, në raportin e ecurisë apo në një seksion të dedikuar.
	Shoqata Shqiptare e Bankave
	
	I gjithë informacioni është në përputhje me Direktivën e BE-së. 
Ligji parashikon deri në këtë nivel detajimi dhe obligimi, sipas direktivës.

	
	Pragjet dhe vlerësimi në nivel grupi
Sugjerohet të konfirmohet në mënyrë të shprehur që:
· pragjet për punonjësit dhe të ardhurat vlerësohen në nivel të konsoliduar;
· mënyra praktike e aplikimit për strukturat me disa nivele grupi (sub-grup dhe grup final).
Pragjet e vendosura në ligjin shqiptar për raportin e qëndrueshmërisë janë më të larta krahasuar me direktivën e BE-së, ndërsa për raportin e tatimit mbi të ardhurat janë të njëjta. Duke qenë se pragjet rishikohen çdo 5 vjet, ato nuk pritet të ndryshojnë deri në vitin 2033. 
Nuk ka specifikime të veçanta për bankat, janë të njëjtat pragje si për kompanitë e tjera. 
Zbatimi për sektorin bankar
Duke qenë se bankat janë subjekte të rregulluara, sugjerohet:
· hartimi i udhëzimeve specifike për sektorin bankar;
· harmonizimi i kërkesave të reja me kuadrin ekzistues rregullator dhe raportimin sipas IFRS;
· qartësimi i ndërveprimit me kërkesat e Bankës së Shqipërisë.
	Shoqata Shqiptare e Bankave
	Refuzuar
	Pragjet janë në përputhje të plotë me Direktivën e Kontabilitetit të BE-së,, duke përfshirë dhe ndryshimet e fundit të vitit 2026.  

Detajime më specifike të fushës mund të ndërmerren nga sektori bankar, duke u inicciuar nga ky ligj dhe duke nxjerrë udhëzime më specifike.

	Neni 18

Neni 20/1
	Projektligji vendos pragje shumë të larta për subjektet e detyruara për raportim të qëndrueshmërisë dhe raportim të konsoliduar, të cilat në praktikë zbatohen ndaj një numri shumë të kufizuar njësish ekonomike. Nga këndvështrimi juridik, kjo krijon risk që norma ligjore të ketë karakter pothuajse individual, duke dobësuar efektin e përgjithshëm rregullator. Rekomandohet që ligji të parashikojë qartë mekanizma të rishikimit substancial të fushës së zbatimit, përveç atij formal periodik, në funksion të ruajtjes së proporcionalitetit dhe dinamikës së ligjit në kohë.
	Shoqata Shqiptare e Bankave
	Refuzuar
	Në përputhje të plotë me Direktivën e BE-së.

	Neni 3, pika 22

Neni 20/3

Neni 20/4
	Projektligji delegon një numër të konsiderueshëm elementësh thelbësorë të regjimit të raportimit të qëndrueshmërisë në akte nënligjore (urdhra ministri dhe akte të tjera zbatimi), pa përcaktuar gjithmonë kufij të qartë materialë në vetë ligjin. Nga pikëpamja e teknikës ligjore, ky nivel delegimi rrezikon të cenojë parimin e sigurisë juridike dhe parashikueshmërisë për subjektet, veçanërisht nëse aktet nënligjore miratohen me vonesë ose me përmbajtje të ndryshueshme. Sugjerohet forcimi i përmbajtjes minimale normative në nivel ligji.
	Shoqata Shqiptare e Bankave
	Refuzuar
	Të gjitha standardet kontabël të raportimit financiar dhe jofinanciar (qëndrueshmërisë) do të përkthehen nga KKK dhe miratohen me urdhër ministri, njëlloj sic është praktika aktuale. Sa herë që këto standarde do ndryshojnë apo do shtohen, do të reflektohen dhe nga ana jonë. Pra është proces i vazhdueshëm, jo statik. Ndaj, smund të vendosim afate.

	Neni 18/1, pika 3

Neni 20/1, pika 3
	Dispozitat që lejojnë moszbulimin e informacionit mbi bazën e pozitës tregtare, sekretit tregtar ose sigurisë janë të formuluara në mënyrë relativisht të gjerë dhe mbështeten kryesisht në vetëvlerësimin e njësisë raportuese. Nga perspektiva juridike, kjo rrit rrezikun e aplikimit të pabarabartë të ligjit dhe dobësimit të qëllimit të transparencës. Rekomandohet një formulim më i strukturuar ligjor, i cili të kufizojë hapësirën interpretuese dhe të përforcojë kontrollet mbi përdorimin e përjashtimeve.
	Shoqata Shqiptare e Bankave
	Refuzuar
	Janë në përputhje të plotë me Direktivën.

	
	Ndryshime të tilla si reduktimi i afatit të mbajtjes së dokumentacionit apo zgjerimi i përgjegjësisë së organeve drejtuese kërkojnë koordinim të qartë me legjislacionin tjetër ekzistues (p.sh. auditimi ligjor, e drejta administrative, e drejta tregtare). Mungesa e referencave eksplicite ose klauzolave harmonizuese rrit rrezikun e konflikteve normative dhe interpretimit të fragmentuar. Nga këndvështrimi juridik, rekomandohet forcimi i lidhjes së ligjit me kuadrin përkatës ekzistues.
	Shoqata Shqiptare e Bankave
	
	

	Neni 18/1


Neni 20/6


Neni 23
	Projektligji parashikon përgjegjësi kolektive të organeve drejtuese dhe mbikëqyrëse për raportimin e qëndrueshmërisë, por pa përcaktuar qartë natyrën juridike të kësaj përgjegjësie dhe raportin e saj me regjimet ekzistuese të përgjegjësisë civile apo administrative. Nga pikëpamja juridike, kjo paqartësi mund të krijojë pasiguri në zbatim dhe vështirësi në atribuimin e përgjegjësisë. Rekomandohet një harmonizim më i qartë me legjislacionin përkatës.
	Shoqata Shqiptare e Bankave
	Pranuar
	Reflektuar, përgjegjësi solidare, në përputhje dhe me terminologjinë e ligjit të shoqërive tregtare.

	Neni 18/2




Neni 20/2
	Megjithëse projektligji parashikon mekanizma mbrojtës për njësitë ekonomike të mbrojtura, detyrimet e raportimit mbi zinxhirin e vlerës mbeten juridikisht komplekse. Nga këndvështrimi ligjor, është e nevojshme të sanksionohet më qartë se detyrimet e raportimit të qëndrueshmërisë nuk krijojnë detyrime të reja materiale për subjektet e zinxhirit të vlerës jashtë fushës së ligjit, për të shmangur zgjerimin indirekt të përgjegjësive ligjore.
	Shoqata Shqiptare e Bankave
	Refuzuar
	Kërkesat janë në përputhje të plotë me Direktivën e BE-së dhe ska asnjë kërkesë të tepërt përtej tyre. Gjithashtu, standardet e qëndrueshmërisë do të përkthehen dhe do të zbatohen në përputhje me ato të hartuar nga EFRAG dhe miratuar nga KE.



